
Abstrak


Kabutuhan manungsa sajrone panguripan bisa diarani akeh banget. Bab seksual minangka salah Kabutuhan manungsa sajrone panguripan bisa diarani akeh banget. Bab seksual minangka salah sijine kabutuhan manungsa sajrone panguripan. Pamareman kabutuhan seksual ditindakake kanthi awujud tumindak seksual. Tumindak seksual dipangaribawani anane aspek biologis yaiku hormon lan sistem saraf kang ngasilake insting seks. Saliyane kuwi, uga dipangaribawani dening rangsangan seks saka njaba. Tumindak seksual bisa ditemokake sajrone karya sastra, salah sawijine yaiku novel Gogroke Reroncen Kembang Garing (GRKG) anggitane Tulus S. Novel kasebut njlentrehake ngenani kabutuhan seksual paraga. Mula saka kuwi panliten iki bakal ngonceki kabutuhan seksual sajrone sastra Jawa modern, mligine novel Gogroke Reroncen Kembang Garing (GRKG) anggitane Tulus S kanthi migunakake tintingan Psikoanalisis Sigmund Freud. Underan panliten iki yaiku, kepriye (1) gegambarane kabutuhan seksual paraga (2) upaya paraga kanggo nyukupi kabutuhan seksual, (3) kahanan paraga sawise nyukupi kabutuhan seksual novel GRKG anggitane Tulus S. Slaras karo underane panliten dingerteni tujuwan saka panliten iki yaiku, ngandharake (1) gegambaran kabutuhan seksual paraga, (2) upaya paraga nyukupi kabutuhan seksual, (3) kahanan paraga sawise nyukupi kabutuhan seksual sajrone novel GRKG anggitane Tulus S. Paedahe panliten iki yaiku ngrembakake panliten sastra mligine sastra Jawa modern, bisa nambahi kawruh tumrap pamaca lan bisa nambahi bahan rujukan dening panliti sabanjure.  Metodhe kang digunakake sajrone panliten yaiku metodhe dheskriptif kualitatif lan pendekatan kang digunakake yaiku pendekatan psikologi. Sumber dhatane panliten arupa novel GRKG anggitane Tulus S. Dhata panliten iki yaiku tembung lan ukara sajrone novel GRKG anggitane Tulus S. Anggone ngumpulakake dhata kasebut digunakake teknik kapustakan. Saliyane kuwi, kanggo ngandharake dhata digunakake methode dheskriptif analisis kanthi tintingan Psikoanalisis Sigmund Freud. Psikoloanalisis Sigmund Freud dumadi saka telung struktur kapribaden yaiku, id, superego, lan ego. Psikoanalisis Sigmund Freud uga ngrembug dinamika kapribaden. Peran dinamika kapribaden kanggo ngerteni pangaribawan antarane insting seks lan sakabehan struktur kapribaden. Kanthi nggunakake Psikoloanalisis Sigmund Freud iki bisa ngonceki kabutuhan seksual paraga. Asil panliten iki bisa diperang dadi telu. Perangan kapisan ngenani gegambaran kabutuhan seksual kanthi adhedhasar gegambaran tumindak seksual sajrone Serat Centhini jilid II pupuh 101 Maskumambang pada 10-14. Gegambaran kabutuhan seksual paraga kaperang dadi enem yaiku (1) asmara nala, (2) asmara turida, (3) asmara tura (4) asmara nada, (5) asmara tantra, (6) asmaragama. Kapindho yaiku ngenani upayane paraga kanggo nyukupi kabutuhan seksual kang bisa kaperang dadi loro yaiku (1) dijebak prakara lan pengaruh obat, lan (2) bujuk rayu kang bisa kaperang dadi loro maneh antarane yaiku (2) bebungah, lan (2) omongan lan tumindak. Andharan kang pungkasan yaiku kahanan sawise nyukupi kabutuhan seksual kang bisa kaperang dadi enem, yaiku (1) gela, (2) getun, (3) kuwatir, (4) ketagihan (5) oleh bayaran, lan (6) nduweni pepenginan ngrabi. 
Tembung wigati: insting seks, seksual, psikoanalis
Abstrak
Kebutuhan manusia dalam kehidupan dapat dikatakan banyak sekali. Bab seksual merupakan salah satu kebutuhan manusia dalam kehidupan. Pemuasan kebutuhan seksual dilakukan dengan sebuah tindakan seksual. Tindakan seksual dipengaruhi dari adanya aspek biologis yaitu hormon dan sistem saraf yang menghasilkan insting seks atau libido. Selain itu, tindakan seksual dipengaruhi oleh rangsangan seks dari luar. Tindakan seksual bisa ditemukan dalam sebuah karya sastra, salah satunya adalah novel Gogroke Reroncen Kembang Garing karya Tulus S. Novel tersebut menjeleskan tentang kebutuhan seksual tokoh. Maka dari itu penelitian ini akan mengkaji kebutuhan seksual dalam sastra Jawa modern, khususnya novel Gogroke Reroncen Kembang Garing (GRKG) karya Tulus S dengan menggunakan kajian Psikoanalisis Sigmund Freud. Rumusan masalah penelitian ini yaitu, bagaimana (1) penggambaran kebutuhan seksual tokoh, (2) upaya tokoh untuk memenuhi kebutuhan seksual, (3) keadaan tokoh setelah memenuhi kebutuhan seksual dalam novel GRKG karya Tulus S. Selaras dengan rumusan masalah bisa dimengerti tujuan dari penelitian ini yaitu, menyatakan (1) penggambaran kebutuhan seksual tokoh, (2) upaya tokoh untuk memenuhi kebutuhan seksual, (3) keadaan tokoh setelah memenuhi kebutuhan seksual dalam novel GRKG karya Tulus S. Manfaat dari penelitian ini yaitu mengembangkan penelitian sastra khususnya sastra Jawa, bisa menambah pengetahuan terhadap pembaca dan bisa menambah bahan rujukan oleh peneliti selanjutnya. Metode yang digunakan dalam penelitian ini yaitu metode dheskriptif kualitatif dan pendekatan yang digunakan adalah pendekatan psikologi. Sumber data penelitian berupa novel GRKG karya Tulus S. Data penelitian yaitu kata dan kalimat dalam novel GRKG karya Tulus S. Pengumpulan data tersebut digunakan teknik kapustakan. Selain itu, untuk menjelaskan data digunakan metode deskriptif analisis dengan kajian Psikoanalisis  Sigmund Freud. Psikoloanalisis Sigmund Freud terdiri dari tiga struktur kepribadian yaitu, id, superego, lan ego. Psikoanalisis Sigmund Freud juga membahas dinamika kepribadian. Peran dinamika kepribadian untuk menjelaskan hubungan antara insting seks dan seluruh struktur kepribadian. Dengan menggunakan Psikoloanalisis Sigmund Freud ini bisa mengupas kebutuhan seksual tokoh. Hasil dari penelitian ini bisa dibagi menjadi tiga. Yang pertama, penggambaran kebutuhan seksual dengan dasar penggambaran tindakan seksual dalam Serat Centhini jilid II pupuh 101 Maskumambang pada 10-14. Penggambaran kabutuhan seksual paraga dibagi menjadi enam yaitu (1) asmara nala, (2) asmara turida, (3) asmara tura (4) asmara nada, (5) asmara tantra, (6) asmaragama. Yang kedua, upaya untuk memenuhi kebutuhan seksual yang dibagi menjadi dua yaitu (1) dijebak masalah dan pengaruh obat, dan (2) bujuk rayu yang dibagi menjadi dua yaitu (2) hadiah, dan (2) pembicaraan dan tindakan. Yang terakhir yaitu keadaan setelah memenuhi kebutuhan seksual yang dibagi menjadi enam, yaitu (1) sakit hati, (2) menyesal, (3) kuwatir, (4) ketagihan (5) mendapat upah, lan (6) mempunyai keinginan menikahi.
Kata penting: insting seks, seksual, psikoanalisis

Purwaka
Landhesane Panliten
Karya sastra minangka gegambaran saka panguripane manungsa. Sastra uga bisa diarani dadi kaca pangilon saka kanyatan. Bab iku cundhuk klawan panemune Wellek lan Werren (1995:119) kang ngandharake yen sastra kuwi kaca pangilon lan wujud ekspresi panguripane manungsa. Slaras karo pamawase Sudikan (1990: 91) yen karya sastra gegayutan karo prakara-prakara sajrone bebrayan, nanging nalika pangripta nulis karya sastra uga nengenake bab kang asipat estetik. Sipat estetik karya sastra kudu ana, jalaran sastra nduweni piguna dulce et utile kanthi teges yaiku sastra minangka panglipur lan piwulang (Wellek lan Werren, 1995:316).
Jinise karya sastra modern bisa diarani akeh banget. Salah sawijine karya sastra modern yaiku novel. Novel mujudake karya sastra kang dianti-anti dening pamaos, jalaran novel nggambarake crita kang luwih dawa kanthi kedadeyan-kedadeyan kang luwih kompleks lan aspek kajiwan kang luwih jero. Novel bisa ditemokake kanthi wujud buku kang luwih jangkep anggone nggambarake prakara tinimbang karya sastra gancaran liyane. Cundhuk karo pamawase Ratna (2012:335-336) yen novel minangka media paling amba kanggo nyritakake kedadeyan utawa prakara kanthi luwih gamblang lan nggunakake basa saben dinan ing bebrayan.

Miturut Nurgiyantoro (2007:9) ngandharake novel yaiku karya fiksi kang ngandharake aspek-aspek kamanungsan kanthi luwih jero, jalaran tema lan prakara kang diangkat sajrone novel saemper karo kanyatan. Bab kanyatan kasebut bisa dideleng sajrone unsur intrinsik novel. Kanyatan kang diangkat sajrone novel ora bisa uwal saka panguripane manungsa. Salah sawijine prakara kang gegayutan karo panguripan saben dinane manungsa yaiku nyukupi kabutuhan panguripan.

Kabutuhan minangka sawijine kahanan kang dirasa kurang yen durung oleh lan kudu diwujudake. Kabutuhan manungsa sajrone panguripan akeh banget. Kanthi anane panjurung ndadekake kabutuhan kasebut kudu diantuki. Tegese daya panjurung kabutuhan manungsa gegayutan karo bab kang njalari sapira kabutuhan kasebut kudu diantuki. Kayata bab kang njalari tujuwan panguripan yaiku bisa nyukupi kabutuhan, lan nggolek kasenengan. Saliyane kuwi, kabutuhan dicukupi kanggo mbacutake panguripan. Kanthi anane panyengkuyung kang njalari mau bisa ndadekake sawijine kabutuhan kang awujud tumindak kang kudu dilakoni. Kayata, tumindak seksual dipangaribawani saka anane aspek biologis kayata hormon lan sistem saraf kang ngasilake insting seks utawa libido, banjur ndadekake seksual minangka sawijine kabutuhan kang kudu oleh sajrone panguripan.
Miturut Alimul (2012:224) ngandharake kabutuhan seksual yaiku kabutuhan dhasar manungsa kang awujud ekspresi nglampiasake rasa tresna kang dialami sapadha-padha tumrap pawongan kang ditresnani. Kabutuhan seksual bisa ditegesi nepsu kang asipat naluri kang ditujokake marang pawongan liya kang lumrahe bisa diarani tresna (love). Cundhuk karo pamawase Freud (sajrone Kennedy, 2003:8-9) yen seksual yaiku tresna. Kabutuhan seksual salah sawijine nduweni tujuwan yaiku kanggo nerusake trah. Pamareman kabutuhan seksual kanthi wujud tumindak seksual. 
Tema seksual uga bisa ditemokake sajrone karya sastra. Karya sastra ngangkat sawijine kedadeyan kang saemper karo panguripan. Salah sawijine, bisa ditemokake ing karya sastra reriptane Tulus Setiyadi, mligine novel Gogroke Reroncene Kembang Garing. Asil karyane Tulus Setiyadi bisa diarani akeh nggambarake panguripane manungsa, kang ora adoh saka kanyatan. Karya-karyane saperangan awujud antologi geguritan, antologi cerkak, novel lan esai. Saperangan seratan wis kapacak ana ing kalawarti Jaya Baya lan Panjebar Semangat. Saliyane kuwi, karya-karyane uga ana wis kacetak kayata arupa novel, antologi geguritan lan antologi cerkak. Dideleng saka karya-karyane kang akeh, bisa diarani yen Tulus Setiyadi minangka salah sawijine pangripta kang produktif. Kabukten, nalika taun 2016 panjenengane nerbitake karya sastra kang awujud novel kanthi irah-irahan Ledhek Saka Ereng-Ereng Gunung Wilis, Udan Ing Wanci Ketiga, Uran-Uran Katresnan, Juminem Dodolan Tempe, lan Gogroke Reroncene Kembang Garing.
Novel kanthi irah-irahan Gogroke Reroncene Kembang Garing anggitane Tulus Setiyadi iki sabanjure bakal diwancah dadi GRKG. Saka irah-irahane wis ketara yen nduweni gegambaran bakal ngandharake crita ngenani wanita kang ora seger utawa ora prawan kanthi tembung kembang garing, banjur ngronce uripe kang ora tumata. Crita kang digambarake sajrone novel GRKG nduweni sesambungan karo bab seksual. Pranyata sawise diwaca novel kang terbit ing taun 2016 iki mujudake novel kang ngrembug bab seksual. Karya sastra arupa novel iki ora mujudake kang kapisanan ngrembug babagan seksual, nanging kang mbedakake saka novel liyane yaiku novel GRKG nggambarake yen kabutuhan seksual ditindakake ing sajabane ningkahan lan ngasilake aspek kajiwan kang beda saben paraga sawise oleh pamareman kabutuhan seksual.

Novel GRKG iki nyritakake lelakone paraga Herawati kang nduweni sesambungan karo prakara kabutuhan seksual. Wiwit nalika Harwati ora katampa ing PTN jalaran priya kang ditresnani nindakake pangrudha peksa marang dheweke. Kedadeyan kasebut ndadekake Harwati milih ngadohi sakabehan kang nuwuhake rasa kuciwane. Dheweke banjur nggolek penggaweyan menyang kutha Jogja lan manggon saomah karo kancane yaiku Kartini. Kartini digambarake minangka wanita pelanyahan kang nduweni rasa ketagihan nindakake tumindak seksual, sawise ngalami pangrudha peksa. Sasuwene telung sasi Harwati mergawe ing kantore Pak Hanafi, banjur tuwuh katresnan kekarone. Tuwuhe rasa tresna Pak Hanafi iki jalaran bojone kerep konangan nindakake tumindak sedheng karo priya liya, banjur dheweke nglampiasake kabutuhan seksual marang Harwati. Sadurunge kedadeyan kasebut, Harwati uga dadi kurban pamareman kabutuhan seksual paraga Husin. Sasuwene mendhem tresna marang Harwati, banjur nglampiasake rasa tresnane kanthi cara njebak prakara lan pengaruh obat. Saliyane Husin, paraga priya kang sesambungan karo kabutuhan seksual yaiku Susetya. Dheweke minangka priya pepujane Harwati, mula kanthi anane rasa tresna kekarone banjur nindakake tumindak seksual. Saliyane kuwi, uga kanggo oleh pamareman kabutuhan seksual. 

Kabutuhan seksual bisa diarani nduwe sesambungan karo aspek kajiwan, kang dipangaribawani struktur kapribaden lan dhinamika kapribaden. Peran dhinamika kapribaden nalika tumindak seksual yaiku anane insting seks kanthi saya kuwat. Saliyane kuwi, peran struktur kapribaden diarani wigati, amerga nalika nindakake sawijine tumindak mesthi gegayutan karo struktur kapribaden. Kabutuhan seksual sajrone karya sastra mujudake prakara kang ndadekake salah sijine dadi daya tarik pamaos. Aktivitas kajiwan paraga sajrone karya sastra mujudake kahanan kang ora adoh saka kanyatan. Kanggo nyinaoni bab kajiwane manungsa iki nggunakake ngelmu psikologi.

Psikologi miturut Atkinson (sajrone Minderop, 2010:3) ngandharake ngelmu ngenani kajiwan utawa ngelmu kang ngandharake kapribaden lan solah bawane manungsa sawutuhe. Psikologi sastra minangka ngelmu kang ngonceki bab aktivitas kajiwan sajrone karya sastra. Pangetrapan psikologi sastra bisa awujud psikologise paraga sajrone karya sastra, lan psikologise pangripta nalika ngripta karya sastra, sarta psikologise pamaos. Aspek kajiwan paraga sajrone karya sastra mujudake objek kang paling trep kanggo ngetrepake ukum-ukum psikologi. Kanthi nduweni tujuwan kanggo nguripake pamaragane paraga lan ngonceki aspek kajiwan sajrone karya sastra. 

Psikologi minangka ngelmu kang murni ngonceki bab kajiwane manungsa. Kanthi ndadekake sastra minangka obyek psikologi, mula diarani psikologi sastra. Psikologi sastra mujudake salah sawijine ngelmu kang ngonceki bab kajiwan sajrone karya sastra kang cundhuk karo pamawase Atkinson (sajrone Minderop, 2013:3). Miturut pamawase Ratna (2013:342) yen tujuwan psikologi sastra yaiku ngonceki aspek kajiwan paraga sajrone karya sastra. Ngelmu psikologi kaperang dadi pirang-pirang teori psikologi kapribaden. Salah sawijine yaiku teori psikologi analisis yaiku teori Psikoanalisis Sigmund Freud. Alwisol (2014:13) ngandharake yen Psikoanalisis Sigmund Freud dumadi saka telung struktur kapribaden yaiku id, ego lan superego. Saliyane kuwi, teori Psikoanalisis Sigmund Freud uga ngandharake yen anane dhinamika kapribaden. Dhinamika kapribaden mujudake gegambaran kepriye telung sistem kapribaden yaiku id, ego, lan superego nduweni pangaribawan tumrap kapribaden manungsa sawutuhe. Dhinamika kapribaden dipangaribawani saka anane insting utawa naluri lahiriah. Jinis-jinis insting miturut Freud kaperang dadi loro yaiku insting urip lan insting seks, lan insting pati. 

Adhedhasar andharan ing dhuwur kasebut, mula panliten iki bakal ngonceki novel GRKG kanthi njlimeti ngenani kabutuhan seksual paraga. Aspek kajiwane paraga sajrone novel GRKG banjur nuwuhake tumindak kang gegayutan karo pamareman kabutuhan seksual. Kanggo mangerteni kepriye gegambaran kabutuhan seksual paraga sajrone novel GRKG, kepriye upaya paraga kanggo nyukupi kabutuhan seksual sajrone novel GRKG, lan kepriye kahanan sawise nyukupi kabutuhan seksual sajrone novel GRKG mula panliten iki nggunakake teori psikologi sastra. Amrih bisa ngonceki aspek kajiwan paraga sajrone novel GRKG kang gegayutan karo bab kabutuhan seksual, mula panliten iki nggunakake teori kapribaden Sigmund Freud kang luwih nengenake kabutuhan urip manungsa kanthi nggayuh prinsip kasenengan (id). Saka lelandhesan panliten, mula panliten iki diwenehi irah-irahan yaiku Kabutuhan Seksual sajrone Novel Gogroke Reroncene Kembang Garing: Tintingan Psikoanalisis Sigmund Freud.
Underane Panliten

Adhedhasar lelandhesan panliten ing dhuwur bisa dirumusake underan panliten kaya ing ngisor iki :

1) Kepriye gegambarane kabutuhan seksual paraga sajrone novel GRKG anggitane Tulus S?

2) Kepriye upaya paraga kanggo nyukupi kabutuhan seksual sajrone novel GRKG anggitane Tulus S?

3) Kepriye kahanan paraga sawise nyukupi kabutuhan seksual sajrone novel GRKG anggitane Tulus S?
Tujuwan Panliten

Adhedhasar underane panliten ing ndhuwur bisa dirumusake tujuwan panliten, kaya ing ngisor iki :

1) Njlentrehake gegambaran kabutuhan seksual paraga sajrone novel GRKG anggitane Tulus S.

2) Njlentrehake upaya paraga nyukupi kabutuhan seksual sajrone novel GRKG anggitane Tulus S.

3) Njlentrehake kahanan paraga sawise nyukupi kabutuhan seksual sajrone novel GRKG anggitane Tulus S. 
Paedahe Panliten
Paedah kang bisa dipethik saka panliten iki kaya ing ngisor iki :
1) Tumrap Sastra Jawa Modern, kanggo menehi samubarang tumrap pangrembakan tintingan reriptan sastra kang nggunakake tintingan Psikoanalisis Sigmund Freud mligine kanggo nintingi kabutuhan seksual.

2) Tumrap piwulangan sastra, panliten iki diajab bisa dadi landhesan kanggo ngerteni karya sastra saengga bisa menehi kawruh sing luwih jembar bab sastra.

3) Tumrap pamaos, panliten iki bisa kanggo sarana ngapresiasi kawruh ngenani sastra mligine bab teori psikologi sastra.

4) Tumrap panliti sastra, panliten iki diajab bisa dadi pembandhing saengga bisa kanggo dhasar tetimbangan ing panliten sabanjure. 
Wewatesane Tetembungan
Wewatesan tetembungan nduweni tujuwan supaya ora nuwuhake pangarten kang beda. Mula perlu anane wewatesan tetembungan ing antarane yaiku:
1) Paraga 

Paraga yaiku wong kang ngemban lelakon sajrone karya fiksi saengga lelakon iku bisa ndadekake sawijine cerita (Aminuddin, 2010:79)
2) Novel

Novel minangka media paling amba kanggo nyritakake kedadeyan utawa prakara kanthi luwih gamblang lan nggunakake basa saben dinan ing bebrayan (Ratna, 2011:335-336).

3) Kabutuahan Seksual

Kabutuhan seksual yaiku kabutuhan dhasar manungsa kang awujud ekspresi nglampiasake rasa tresna kang dialami sapadha-padha tumrap wong kang ditresnani (Alimul, 2006:224).

4) Psikologi Sastra

Psikologi sastra yaiku kajian kang trep digunakake kanggo mawas karya sastra kang minangka nduweni aktivitas kajiwan (Endraswara, 2011:96).

5) Teori Kapribaden Sigmund Freud

Psikoanalisis Sigmund Freud dumadi saka telung struktur kapribaden yaiku id, ego lan superego. Sakabehan struktur kapribaden nduweni gegayutan antarane siji lan liyane kang ora bisa pinsah (Alwisol, 2014:13).

TINTINGAN KAPUSTAKAN
Panliten Kang Saemper
Panliten sastra kanthi tintingan psikologi sastra wis kerep ditindakake. Sadurunge panliten iki kaleksanan ana panliten kang rada memper, antarane yaiku:

a) Kaping pisan ditliti dening Ima Noorma Sari mahasiswa jurusan Pendidikan Bahasa Dhaerah Universitas Negeri Surabaya kanthi irah-irahan Erotisme sajrone Crita Cekak Jawa Modern Taun 2012: Tintingan Sosiologi Sastra ing taun 2013. Panliten iki ngrembug kepriye wujude erotisme sajrone crita cekak, kepriye pigunane erotisme sajrone crita cekak, lan kepriye sesambungane erotisme karo realitas sosial sajrone bebrayan. Asil saka panliten iki kaperang dadi telu yaiku wujud erotisme sajrone crita cekak, pigunane erotisme sajrone crita cekak, lan sesambungane erotisme karo realitas sosial.

b) Kaping pindho ditliti dening Handayani mahasiswa jurusan Pendidikan Bahasa Dhaerah Universitas Negeri Surabaya kanthi irah-irahan Problem Kajiwane Paraga Wanita Minangka Objek Seks sajrone Cerbung Kesumat anggitane Tiwiek S.A : Tintingan psikologi kapribaden G.W.Allport ing taun 2014. Asil panliten iki yaiku ngrembug prakara kajiwane paraga utama wanita yaiku Minarti. Problem kajiwan kang ana sajrone paraga Minarti kasebut yaiku trauma marang pengalaman urip kang kedadeyan ing jaman biyen, yaiku nalika dheweke dadi wanita pelanyahan kang wiwitane dijebak. 

c) Kaping telu ditliti dening Helmi C.Sahbana mahasiswa jurusan Pendidikan Bahasa Indonesia Universitas Negeri Surabaya kanthi irah-irahan Seksual Tokoh Siddhartha Sebagai Jalan Religiusitas dalam Novel Siddharta Karya Herman Hesse: Kajian Psikologi Sastra ing taun 2014. Panliten iki ngrembug kepriye tumindak seksual paraga Sidhhartha sajrone novel, kepriye tumindak seksual bisa ndadekake dalan kanggo nggayuh religiusitas paraga Siddhartha sajrone novel. Asil saka panliten iki kaperang dadi loro yaiku, tumindak seksual paraga utama lan ngandharake kanthi nindakake tumindak seksual bisa nggayuh religiusitas paraga Siddhartha. 

Prakara kang mbedakake panliten iki karo panliten sadurunge yaiku panliten iki luwih nengenake ngenani gegambaran kabutuhan seksual paraga, upaya paraga kanggo nyukupi kabutuhan seksual, lan kepriye kahanane paraga sawise nyukupi kabutuhan seksual sajrone novel GRKG. Kanggo nintingi telung prakara kasebut, mula panliten iki nggunakake ngelmu psikologi sastra mligine, teori Psikoanalisis Sigmund Freud.  
Sastra lan Psikologi

Pangripta ndadekake manungsa minangka objek sajrone karya sastra. Karya sastra mujudake gegambaran panguripane manungsa kang bisa diarani paraga. Paraga fiksi kang diripta sajrone karya sastra mesthi nduweni solah bawa lan wewatekan kang mujudake kapribaden. Karya sastra nggambarake kapribaden paraga kanthi beda-beda. Kapribaden sajrone karya sastra nduweni teges kang luwih jembar. Ora mung gegayutan karo paraga fiksional sajrone karya sastra, nanging kapribaden pamaos, lan kapribaden pangripta nalika ngripta karya sastra. Sakabehan kapribaden mujudake panyengkuyung kang bisa pangaribawan aspek kajiwan sajrone karya sastra. Kanggo mangerteni bab kapribaden kasebut, mula nggunakake disiplin ngelmu psikologi sastra. 

Psikologi umume ngrembug bab gejala kajiwane manungsa. Miturut Ahmadi (1992:17) ngandharake yen psikologi nduweni guna kanggo ngamati, ndheskripsikake, nggolongake, lan njlentrehake kepriye sawutuhe kapribaden manungsa. Psikologi ora amung nyinaoni aspek kajiwane manungsa kanthi cara langsung, nanging uga menehi wewatesan babagan ekspresi saka kajiwane manungsa (Zaviera, 2008:19). Sastra lan psikologi nduweni gegayutan kang bisa dideleng nalika pangripta ngasilake karya sastra kanthi nggunakake cipta, rasa, lan karsa anggone nulis karyane. Karya sastra ora bisa uwal saka panguripan, jalaran mesthi nggunakake maneka kapribaden manungsa (Endraswara, 2003:97). Kapribaden nduweni gegayutan karo sipat, wewatekan, lan solah bawane manungsa. Miturut Minderop (2013:54) ngandharake cara kanggo mangerteni sesambungan antarane psikologi lan karya sastra, yaiku : 1) mangerteni unsur-unsur kajiwan pangripta, 2) mangerteni unsur kajiwan paraga sajrone karya sastra, lan 3) mangerteni unsur kajiwan pamaca.

Miturut Minderop (2013:54) ngandharake kanggo mangerteni sesambungan antarane psikologi lan karya sastra yaiku: a) mangerteni unsur-unsur kajiwane pangripta, b) mangerteni unsur-unsur kajiwan saben paraga sajrone karya sastra, lan c) mangerteni unsur-unsur kajiwane pamaos. Dene, miturut Jatman sajrone Endraswara (2011:96) ngandharake yen sesambungan kasebut awujud langsung lan fungsional. Tegese, sesambungan kang awujud langsung yaiku objek panliten padha antarane sastra lan psikologi ngenani panguripane manungsa. Sesambungan kang awujud fungsional yaiku padha nyinaoni babagan kajiwane wong liya, bedane yen psikologi diarani kedadeyan kang nyata lan sajrone karya sastra dipangaribawani kanthi daya imajinasi lan kreatif dening pangripta.

Psikologi Sastra

Psikologi asale saka basa Yunani yaiku psyche tegese jiwa, lan logos yaiku ilmu utawa kawruh. Wiwit abad 20 psikologi sastra ngrambaka kanthi akehe teori sastra. Teori sastra kang ngrembaka kayata sosiologi, semiotik, strukturalisme, kritik sastra lan akeh liyane. Psikologi sastra sumbere saka ilmu psikologi lan sastra. Kanthi anane pamawas yen karya sastra minangka kagiyatan kajiwan mula tuwuh ilmu psikologi sastra. Miturut Atkinson (sajrone Minderop, 2010:3) ngandharake yen psikologi sastra yaiku salah sawijine ngelmu kang ngonceki bab kajiwan sajrone karya sastra.

Psikologi nduweni daya tarik tumrape pamaca, jalaran problem manungsa sajrone karya sastra nggambarake potret kajiwan. Slaras karo pamawase Ratna (2013:342) yen tujuwan psikologi sastra yaiku kanggo ngerteni aspek-aspek kajiwan sajrone karya sastra. Obyek panliten psikologi sastra iki dipangaribawani saka pamikire pangripta anggone ngripta lan kapribaden paraga sajrone karya sastra. Kamangka panliten psikologi sastra nduweni kawigaten marang objek sasarane, antarane 1) pamerakan psikologi sastra nengenake sakabehan unsur intrinsik lan ekstrinsik, 2) tema karya sastra kang ora bisa uwal saka pawadan kang bisa ditampa nalar ngenani wewatekan paraga, 3) konflik wewatekan paraga kang sesambungan karo unsur intrinsik yaiku alur.

Cara kanggo mahami teori psikologi sastra miturut Endraswara (2010:59) yaiku : 1) mangerteni apa wae teori psikologi, 2) nemtokake karya sastra minangka obyek panliten, banjur ngetrapake teori-teori kang dianggep cundhuk karo objek panliten, lan 3) nemtokake teori lan objek panliten kang arep ditliti. Saliyane kuwi, bab liya kang uga wigati anggone ngecakake psikologi sastra yaiku prelu nggatekake marang sasaran panliten, yaiku 1) pamerakan psikologi sastra kang luwih nengenake marang sakabehane unsur panyangkuyung  karya sastra, 2) tema karya yaiku pawadan kang bisa ditampa nalar ngenani kepriye sawijine paraga diwenehi wewatekan kaya mengkono, lan 3) konflik wewatekan paraga kang digayutake karo alur crita. 

Sesambungan karo andharan kasebut, panliten iki bakal nliti karya sastra minangka dadi obyek panliten kang awujud novel. Kanggo nganalisis kabutuhan seksual paraga sajrone novel GRKG anggitane Tulus S kamangka nggunakake tintingan kang slaras yaiku Psikoanalisis Sigmund Freud. Psikoanalisis Sigmund Freud minangka salah sawijine teori psikologi kapribaden kang ngandharake prinsip kesenengan. Prinsip kesenengan yaiku awujud pangupaya kanggo ngurangi utawa ngilangi tegangan lan mbalekake tingkat energi kang normal. Prinsip kesenengan iki nduweni gegayutan karo bab seksual.

Teori Kapribaden Sigmund Freud 

Teori kapribaden yaiku teori ngenani konsep kang gegayutan karo tumindak, solah bawa, wewatekan, lan kajiwane manungsa. Teori Sigmund Freud kagolongake minangka perangan salah sawijine teori Psikoanalisis. Psikoanalisis bisa kasebut teori kapribaden kang paling komprehensif antarane teori-teori psikologi kapribaden liyane (Alwisol, 2014:13). 

Teori kapribaden Psikoanalisis tuwuh saka pengalamane Sigmund Freud anggone ngadhepi pasien kang nyandhang perkara mental lan kajiwan. Psikoanalisis nduweni sesambungan karo fungsi lan pangrembakan mentale manungsa. Teori kapribaden Psikoanalisis dumadi saka telung perangan struktur kapribaden yaiku id, ego lan superego. Aspek telung struktur kapribaden nduweni guna, sipat, komponen, prinsip kerja lan dhinamika dhewe-dhewe. Nanging sakabehan ora bisa pinisah, jalaran nduweni pangaribawan tumrap kapribaden manungsa.

Miturut Freud (sajrone Alwisol, 2014:13) ngandharake yen sakabehane perangan struktur kapribaden manggon ana ing dhaerah alam sadhare manungsa kang beda-beda yaiku sadhar (conscious), prasadhar (preconscious), lan ora sadhar (unconscious). Ing ngisor iki minangka struktur kapribaden Sigmund Freud kanthi wujud gambar.

Gambar 1: Struktur Kapribaden Sigmund Freud

Gambar ing ndhuwur nuduhake yen ego minangka struktur kapribaden Sigmund Freud kang manggon ing dhaerah alam sadhar lan pra-sadhar. Cara kerja struktur kapribaden ego kanthi adhedhasar prinsip realita (Alwisol, 2014:15). Saliyane kuwi, struktur kapribaden  superego manggon ing dhaerah alam prasadhar lan ora sadhar. Superego minangka sistem kapribaden kang asipat evaluatif, kang nduweni wewatesan kanggo nindakake samubarang kanggo nggayuh prinsip kesenengan id. Prinsip kesenengan ana ing perangan struktur kapribaden id. Prinsip kesenengan nduweni sambung raket karo bab seksual. Miturut Freud struktur kapribaden id manggon ana ing alam ora sadhare manungsa. Id mujudake sistem kang ngandhut naluri-naluri saka awake dhewe kang tuwuh saka lahiriah. Mula id amung bisa mbayangake samubarang kanthi daya imajinasi tanpa bisa mbedakake khayalan lan kasunyatan. Miturut Freud (sajrone Feist, 2010:34) ngandharake yen struktur kapribaden ora bisa dipisahake kanthi gamblang. Tegese sakabehan struktur kapribaden nduweni peran supaya bisa nyengkuyung antarane siji lan liyane. 

Daya panyengkuyung kanggo nindakake samubarang tumindak sajrone struktur kapribaden yaiku anane insting. Insting mujudake daya panyengkuyung kang tuwuh saka awake dhewe. Insting minangka perangan kang nduweni pangaribawan saka kapribaden manungsa sawutuhe. Insting mujudake gegambaran saka kabutuhane manungsa kang nuntut pamareman. Miturut Freud adhedhasar jinise insting bisa kaperang dadi loro yaiku insting  urip lan insting  seks, lan insting  pati (Alwisol, 2014: 19).

Struktur Sigmund Freud 


Alwisol (2014:13) ngandharake yen Psikoanalisis Sigmund Freud dumadi saka telung struktur kapribaden yaiku id, ego lan superego. Sakabehane struktur kapribaden nduweni gegayutan kang raket antarane siji lan liyane. Saengga kanthi nggayutake struktur kapribaden kasebut bisa dimangerteni kepriye sejatine kapribaden. Jangkepe struktur kapribaden Sigmund Freud bakal diandharake ana ing ngisor iki.

Id (Das Es)
Id minangka perangan saka struktur kapribaden Sigmund Freud. Id mujudake sistem kang ngandhut naluri-naluri saka awake dhewe. Miturut Freud (sajrone Bertens, 2006:33) ngandharake yen struktur kapribaden id yaiku sumber primer saka rohani kang asli wiwit lair. Pangetrape struktur kapribaden id bisa dideleng nalika bayi krasa luwe, dheweke bakal nangis terus yen durung diwenehi susu karo ibune. Konsep id mlaku jalaran bayi kasebut nggoleki kabutuhan kang dibutuhake. Pamareman kabutuhan kasebut ditindakake kanthi wujud tumindak seksual kang ditindakake kanthi ora sadar lan mangerteni nilai moral pantes lan ora pantes.

Miturut Alwisol (2014:14-15) ngandharake yen id minangka perangan kapribaden kang cara kerjane adhedhasar prinsip kesenengan. Prinsip kesenengan yaiku awujud usaha kanggo ngurangi utawa ngilangi tegangan lan mbalekake tingkat energi kang normal. Adhedhasar saka tujuwane, id luwih mentingake prinsip kesenengan. Saliyane kuwi, id ora bisa mbedakake bener utawa salah jalaran ora nggunakake logika lan luwih nengenake prinsip kesenengan. Tumindak kanthi luwih nengenake prinsip kesengan, mesthi gegayutan karo tumindak kang ora nandang lelara, kayata mangan lan seks.

Struktur kapribaden id medharake kabutuhane sawijine manungsa, amrih bisa dadi panjurung saka awake dhewe kang diarani insting. Miturut Minderop (2010:21) ngandharake id bisa diarani sistem kapribaden kang sesambungan karo kabutuhan lan pepinginan naluriah. Sistem kerja id kaperang dadi rong proses (Koeswara, 1991:33). Proses kaping pisan yaiku prastawa dadakan utawa ora sadhar. Lan proses kaping pindho yaiku proses primer kanthi reaksi psikologi kang ruwet, sarta angen-angen bab kabutuhan sajrone pamikire manungsa.

Ego (Das Ich)

Ego nduweni prinsip kerja kang ora padha karo id. Ego mujudake perangan saka alam sadhar lan ora sadhar kang cara kerjane adhedhasar prinsip realita (Alwisol, 2014:15). Ego minangka aspek psikologis kapribaden kang tuwuh saka kabutuhan. Prinsip realita tuwuh lan diolah sajrone pamikiran supaya bisa diwujudake sajrone kasunyatan. Tumindake manungsa kanggo nuruti pepinginan id disengkuyung kanthi anane struktur kapribaden ego (Freud, 1920:371). Slaras karo pamawase Koeswara (1991:33) yen ego yaiku sistem kapribaden kang nduweni daya pangaribawa manungsa marang kasunyatan, nglakoake fungsi lan tujuwan adhedhasar prinsip kasunyatan. Ego mujudake pamikiran lan lawan saka id (Ahmadi, 2007:152).

Miturut Alwisol (2014:16) ngandharake perangan ego mujudake eksekutif ing sistem kapribaden manungsa, kanthi nduweni loro tugas utama. Kaping pisan yaiku tugas kanggo milih rangsangan kang bakal didadekake minangka kabutuhan kang utama. Kaping pindho yaiku nemtokake kapan lan kepriye bisa nyukupi kabutuhan kasebut kanthi ngurangi utawa ngilangi anane resiko kang diantuki.

Prinsip ego nduweni tujuwan kanggo ngupaya kanggo muasake kabutuhan id, jalaran ego nerusake energi kang tuwuh saka id. Kanthi nglarasake prinsip kasunyatan lan prinsip realita. Cundhuk klawan pamawase Berry (2001:76) yen ego uwih nengenake prinsip realita kang asipat praktis lan rasional. Prinsip realita iki bisa ditindakake kanthi cara proses sekunder. Proses sekunder yaiku tuwuhe saka pikiran kang asipat realitas kanggo nyusun lan nguji pangupaya kang wis disungsun. Proses sekunder iki nduweni tujuwan kanggo mujudake apa kang dikarepake lan dibutuhake. Miturut Darminto (2007:39) ngandharake yen ego minangka aspek rasional kapribaden kang nduweni tanggung jawab kanggo ngarahake lan ngendhalekake insting  saka id.

Superego (Das Ueber Ich)
Superego mujudake salah sawijine perangan struktur kapribaden. Superego minangka wewatesan kanggo nindakake samubarang kanggo nggayuh prinsip kesenengan id. Superego gegayutan karo nilai-nilai moral, pantes lan ora pantes, becik lan ala nindakake samubarang kanggo nggayuh prinsip kesenengan id. Miturut Freud (sajrone Koeswara, 1991:34) ngandharake yen superego minangka sistem kapribaden kang nduweni nilai-nilai utawa pranatan  kang asipat evaluatif.

Cara kerja superego yaiku adhedhasar saka prinsip idealistik (idealistic principle). Tegese prinsip idealistik minangka kosok balen cara kerjane prinsip kesenengan id lan prinsip realistik saka ego (Alwisol, 2014:16). Prinsip idealistik kaperang dadi loro subprinsip, yaiku conscience lan ego ideal. Miturut Freud (sajrone Alwisol, 2014:16) ngandharake yen conscience tuwuh jroning ati kang ngatur pranatan ngenani apa wae tumindak ala lan ora pantes ditindakake. Sistem kerja conscience bakal ngukum awake dhewe sawise nindakake tumindak kang ora bebener. Ukuman conscience awujud rasa nyesel lan rasa kuwatir. Dene miturut Alwisol (2014:16) ngandharake ego ideal bisa ditegesi standar kasampurnan kang nduweni peran kendhali kang gegayutan karo tumindak kang apik, slaras karo pranatan bebener kang miturut awake dhewe. Sistem kerja ego ideal bakal ngasilake penghargaan saka wong liya, kang bisa ndadekake standar kasampurnan utawa ego ideal sawise nindakake tumindak kang dianggep bener. Sawise ngembangake subprinsip idealistik kekarone lan bisa nampa wewatesan antarane bener lan salah bisa diarani kagiyatan introyeksi (introjection).
Superego nduweni fungsi kanggo nahan insting kesenengane id. Miturut Suryabrata (2004:148-149) ngandharake yen superego nduweni telung fungsi, yaiku:

(a) Ngadhang-ngadhangi impuls-impuls naluri id, mligine impuls-impuls seksual lan agresif kang ditentang dening masyarakat.

(b) Njurung ego supaya luwih mentingake bab-bab kang gegayutan karo moralitas tinimbang kang realistis.

(c) Ngiteri bab kasampurnane urip.

Sakabehan perangan struktur kapribaden id, ego lan superego ora bisa dipisahake. Perangan struktur kapribaden nindakake cara kerja lan prinsip dhewe-dhewe, nanging  sakabehane perangan bisa diarani kerja sama kanthi nggunakake prinsip realita. 

Dhinamika Kapribaden

Dhinamika kapribaden mujudake gegambaran kepriye sistem kapribaden katelune yaiku id, ego, lan superego nduweni pangaribawan tumrap kapribaden manungsa sawutuhe. Miturut Minderop (2013:23) ngandharake yen struktur kapribaden Psikoanalisis Sigmund Freud nduweni sesambungan kang nduweni pangaribawan lumantar dhinamika kapribaden. 

Insting  

Insting minangka sumber perangan saka lahiriah kang ndadkakee proses rohaniah. Miturut Suryabrata (2011:129) yen insting nduweni gegayutan karo pepinginan lan kabutuhan. Insting mujudake sawijine kakuwatan kang ndadekake daya panyengkuyung kanggo nyukupi sawijine kabutuhan, ateges kakuwatan insting gumantung saka sapira kabutuhan kasebut dibutuhake (Naisaban, 2004:147).

Miturut Freud (sajrone Koeswara, 1991:36) ngandharake sumber lan insting ora bisa owah, nanging anane kadiwasan fisik lan mental bisa nuwuhake sawijine kabutuhan kang durung katurutan banjur diganti kabutuhan liyane. Luwih cethane insting bisa diandharake saka sumber, tujuwan, obyek, lan daya panyengkuyung ana ing ngisor iki (Alwisol, 2014:18-19):

1) Sumber insting yaiku kondisi jasmani lan ora bisa uwal saka kabutuhan. Kabutuhan tuwuh saka awak kang nuntut kahanan kang konstan nganti kabutuhan kasebut bisa digayuh. Insting-insting anyar bisa tuwuh yen anane kabutuhan kaping pisan wis kadhaluwarsa, tegese wis suwe ora keturutan lan wis nduwe pepinginan liyane.

2) Tujuwan insting yaiku gegayutan karo sumber insting supaya bisa nggayuh keseimbangan lan ngurangi tegangan. Tujuwan insting antarane asipat regressive, ateges mbalek asal-usule kayata kahanan sadurunge tuwuhe insting. Dene tujuwan kang asipat konservatif yaiku nyelarasake kaseimbangan kanthi ndandani kahanan kurange. Proses insting kanthi bola-bali (tenang, tegang, lan tenang) diarani repetition compulsion (Minderop, 2013:25). Kayata, insting  seks nduweni tujuwan saresmi.

3) Obyek insting minangka jembatan antarane kabutuhan kang tuwuh lan kepriye kabutuhan kasebut bisa digayuh. Energi insting bisa disalurake saka obyek siji menyang obyek liyan kanggo ngeredhuksi anane tegangan. 

4) Daya panyengkuyung insting  mujudake kakuwatan kanthi gegayutan karo pepinginan kang beda-beda saben manungsa. Sejatine daya panyengkuyung insting asipat konstan, nanging kang mbedakake yaiku sawijine kabutuhan kuwi kudu digayuh ndadekake daya panyengkuyung insting  asipat dinamis.

Insting  Seks

Miturut Freud sakabehan kagiyatan kang gegayutan karo prinsip kesenengan tuwuh saka anane insting seks. Insting seks bisa diarani libido. Libido nduweni teges napsu kang asipat naluri. Miturut Ratna (2012:62) ngandharake libido yaiku kepenginan kang ing gilirane mbutuhake katurutan. Cundhuk karo pamawase Freud (sajrone Koeswara, 1991:36) yen libido yaiku ngumpulake energi psikis nalika sawijine kabutuhan seksual tuwuh, lan bisa dadi panyengkuyung nindakake kagiyatan kang bisa maremake kabutuhan seksual sarta ngurangi tegangan kang disebabake saka tekanan energi psikis.

Miturut Freud (sajrone Fromm, 2007:169) ngandharake yen sadurunge insting  seks munjer ana ing pewadonan utawa pelanangan (dhaerah genital) bisa tuwuh ana ing perangan awak liyane. Cundhuk karo pamawase Freud (sajrone Alwisol, 2014:19) yen ora mung gegayutan karo kesenengan organ seksual pewadonan utawa pelanangan (dhaerah genital), nanging sakabehan kang mujudake kenikmatan bisa diarani dhaerah erogen. Nalika dhaerah erogen pikoleh rangsangan saka sajabane awak utawa wong liya bisa nuwuhake rasa puas lan enak. Miturut Freud (sajrone Koeswara 1991:39) ngandharake dhaerah erogen mujudake perangan awak kang peka tumrap rangsangan kayata lambe, gulu, dhadha, prembayun, pewadonan utawa pelanangan (dhaerah genital) lan sapanunggale.
Seksual mujudake perkara kang nduweni gegayutan karo hubungan awak antarane priya lan wanita. Pemereman seksual ora mung ana ing dhaerah erogen, nanging sakabehan kagiyatan kang gegayutan karo tumindak seksual mula bisa kaperang dadi loro kanthi adhedhasar objek seksual. Miturut Nevid (sajrone Amalia, 2007:28) ngandharake obyek seksual bisa awujud daya khayal utawa imajinasine dhewe (fantasi), lan obyek kang nyata yaiku wong liya.

Tujuwan saka anane insting seks iki yaiku ngredhuksi tegangan seks kang ora bisa diowahi, nanging cara kanggo nggayuh pamareman bisa owah. Rasa puas lan enak kaping wiwitan diantuki nalika bayi, mula insting seks uga bisa diarani insting biologis. Tuladha insting seks tumrap bayi yaiku nalika bayi krasa luwih dheweke bakal nangis lan nggoleki pamaraman tumrap kabutuhane yaiku nyusu marang ibune. Kahanan kang kaya mengkono miturut Freud diarani narkisisme primary kang bisa ditegesi yen prinsip kesenengan iki kanggo awake dhewe (self centered). Nanging nalika wis diwasa proses kang ditemoake gingsir dadi secondary nasisism kang bisa ditegesi napsu kang asipat naluri utawa libido ditujokake marang wong liya kang lumrahe bisa diarani tresna (Alwisol, 2014: 19). Miturut Fromm (2007:232) ngandharake panjurung sajrone panguripan, pangrembakan, lan kabebasan, kang umume ndadekake sawijine rasa seneng kang nyenengake umume bisa diarani tresna (love). Andharan kasebut cundhuk karo pamawase Freud yen tresna (love) gegayutan karo bab seksual lan prinsip kesenengan. 
Konsep Kabutuhan Seksual
Seks yaiku kahanan anatomis lan biologis kang bisa diarani dhaerah genital. Seksualitas yaiku sakabehan kahanan, pangrasa, kapribaden, lan tumindak kang gegayutan karo seksual (Suryakusuma, 1991:4-5). Dene seksualitas kanthi wewatesan kang sempit yaiku kagiyatan seksual kanthi luwih dominan anane tumindak saresmi. Miturut Suryakusuma (1991:9) pendhekatan kang digunakake kanggo ngonceki bab seksualitas bisa kaperang dadi loro yaiku pendhekatan esensialis lan pendhekatan non-esensialis.

Miturut Suryakusuma (1991:10) ngandharake yen pendhekatan esensialis, ngredhuksi yen seksualitas mung panjurung alamiah utawa biologis kang tuwuh sadurunge panguripan sosial. Tegese, seksualitas minangka kakuwatan naluriah kang bisa ngowahi panguripan pribadi lan sosial. Saliyane kuwi, pendhekatan non-esensialis luwih nengenake yen seksualitas ora bisa diredhuksi saka panjurung naluriah wae, nanging dipangaribawani tumrap sosial-budaya (Suryakusuma, 1991:10). 

Miturut Freud (sajrone Kennedy, 2003:8-9) ngandharake yen seksual yaiku tresna (love). Tegese seksual minangka cara kanggo nglampiasake rasa tresna marang wong kang ditresnani. Seksual bisa ditemoake awit manungsa lair. Manungsa ngalami pangrembakan lan kematangan seksual wiwit bayi nganti udakara umur 20 taun. Trap-trapan pangrembakan seksualitas bisa kaperang dadi lima antarane yaiku trap oral, trap anal, trap phalik, trap laten, lan trap genital (Ahmadi, 2015:52). Sakabehan pangrembakan seksual kang diwiwiti nalika bayi nganti diwasa. 

Kabutuhan seksual bisa tuwuh amerga anane aspek biologis. Aspek biologis iki bisa ditemoake saben manungsa. Manungsa nduweni hormon seksual kang bisa narik kawigaten tumrap lawan jinise kang ngrembaka nalika trap phalik pangrembakan seksual (Alwisol, 2014:32). Hormon nduweni pangaribawan tumrap seks kanthi rong cara antarane yaiku pangaribawan tumrap pangrembakan dhaerah erogen, lan nduweni fungsi kanggo njalanake sistem reproduksi (Pinel, 2009: 400). Hormon kang gegayutan karo tumindak seksual yaiku androgen lan estrogen. Hormon androgen tumrap priya luwih akeh tinimbang wanita. Hormon androgen njurung anane libido tumrap priya lan hormon estrogen njurung anane libido tumrap wanita (Endah, 2016). Saliyane hormon, daya panjurung saka aspek biologis liyane yaiku anane sistem saraf. Sistem saraf nduweni tanggung jawab kanggo njurung tumindak seksual (Atkinson, 2010:52). Sistem saraf nduweni peran kanggo nerusake panjurung aspek biologis hormon kang bisa diarani medula spinalis. Medula spinalis wanita lan priya ana ing dhaerah genital. Peran kendhali sistem saraf kang utama nalika nindakake tumindak seksual yaiku otak (Atkinson, 2010:52).

Pangaribawane aspek biologis banjur bisa ngasilake anane panjurung manungsa nduweni kabutuhan seksual kanthi wujud insting seks utawa libido. Libido nduweni peran sajrone tumindak kang gegayutan karo bab seksualitas. Cundhuk karo pamawase Freud (sajrone Koeswara, 1991:36) yen peran libido yaiku ngumpulake kakuwatan psikis nalika sawijine kabutuhan seksual tuwuh, lan bisa dadi panyengkuyung nindakake kagiyatan kang bisa maremake kabutuhan seksual. 

Miturut Alimul (2012:224) ngandharake kabutuhan seksual yaiku kabutuhan dhasar manungsa kang awujud ekspresi nglampiasake rasa tresna kang dialami sapadha-padha tumrap pawongan kang ditresnani. Kabutuhan seksual bisa ditegesi nepsu kang asipat naluri kang ditujokake marang pawongan liya kang lumrahe bisa diarani tresna (love). Cundhuk karo pamawase Freud (sajrone Kennedy, 2003:8-9) yen seksual yaiku tresna. Kabutuhan seksual salah sawijine nduweni tujuwan yaiku kanggo nerusake trah. Pamareman kabutuhan seksual kanthi wujud tumindak seksual. 

Prinsip kesenengan iki digayuh saben manungsa kanggo maremake kabutuhan sajrone panguripan. Miturut Freud (sajrone Eaglaton, 2010:222) ngandharake seksualitas mujudake pangilon saka insting mertahanake awake dhewe kang alami tumuju tujuwan kang liya maneh. Tegese tumindak seksual saliyane kanggo nggayuh pamareman prinsip kesenengan uga nduweni tujuwan liyane yaiku nerusake trah. 

Kabutuhan seksual umume kudu pikoleh nalika diwasa. Ora mung pawongan kang wis ningkahan, nanging kabutuhan seksual uga dibutuhake dening pawongan kang durung ningkahan. Kahanan pawongan kang durung ningkahan nduweni kabutuhan seksual, jalaran dheweke wis ngrasakake kesenengan kang diolehi sawise nindakake tumindak seksual. Miturut Sarwono (2010:174) ngandharake tumindak seksual yaiku sakabehane tumindak kang dijurung anane insting seks banjur dilampiasake marang lawan jinis utawa sapadha-padha jinise. Tumindak seksual bisa awujud langsung lan kanthi sugestif utawa simulatif (Suryakusuma, 1991:6). Wujud sugestif utawa simulatif digambarake kanthi ora langsung, kayata sajrone pagelaran tarian utawa film kang dianggep erotis. Saliyane kuwi, wujud langsung yaiku gegayutan karo pawongan liya kang ngasilake kontak langsung. Pamareman kabutuhan seksual bisa digayuh kanthi maneka tumindak. Gegambaran tumindak seksual kanthi langsung bisa diperang kanthi adhedhasar saka trap kang paling cilik nganti trap kang paling dhuwur potensi tumindak seksual.

Teori gegambaran kabutuhan seksual manungsa bisa ditemokake sajrone Serat Centhini. Serat Centhini uga bisa diarani Suluk Tambangraras. Serat Centhini wiwit diserat nalika Setu pahing, 26 Muharram 1230 taun Hijriyah, utawa 1742 taun Jawa, 1809 Masehi (Inandiak, 2005:21). Serat Centhini kaping sepisan diserat dening Adipati Anom Amengkunegara utawa Paku Buwana V, ing Kraton Surakarta. Miturut Masun (2011) ngandharake yen Serat Centhini dumadi saka XII jilid, 722 pupuh kang kaperang dadi 28 bab kawruh lan kandel seratane udakara 4200 kaca. Isi Serat Centhini mujudake prakara kauripane manungsa, salah sijine yaiku ngenani prakara kabutuhan seksual manungsa. Gegambaran kabutuhan seksual sajrone Serat Centhini bisa ditemokake ana ing jilid II pupuh 101 Masukmambang pada 10-14. Cuplikan asline kayata ing ngisor iki.

Bab karesmin kang tan ngrusakaken dhiri/ weh nikmat warata/ Siji kang tunujweng kapti/ kang tiga samya karasa// Datan pae kalawan ingkang satunggil/ jumbuh ingkang rahsa/ Asmara-nala rumiyin/ tegese sengseming manah// Kalihipun Asmara-tura winardi/ sengseming paninggal/ tri Asmara-turida di/ pan sengseming pamirengan// Sakawannya Asmara-nada sengseming/ ingkang sapocapan/ gangsal Asmaratantra di/ sengseming kang pangarasan// Nem pungkasan sengseming sanggama yekti/ tan Asmaragama/ tuwin jaya wijayanti/ pangaraban pangasiyan// (Jilid II pupuh 101 Masukmambang pada 10-14)

Cuplikan ing ndhuwur nuduhake yen tumindak seksual kanthi dilandhesi kanggo nglampiasake nepsu wae bisa ngrusakake dhiri. Gegambaran tumindak seksual kang ora nengenake nepsu, bisa kaperang dadi enem yaiku asmara nala, asmara tura, asmara turida, asmara nada, lan asmaragama (Wahyudi, 2015:72). Gegambaran tumindak seksual kasebut bisa ditemoakake sajrone Serat Centhini Jilid II yaiku nalika Mas Cebolang bingung arep nggarap sari tumrap bojone kang cacahe ana papat sawise mulih ngumbara. Dheweke ngrumangsani ora saguh yen kudu maremake kabutuhan seksual bojo-bojone wengi kuwi. Mas Cebolang banjur nyuwun pitedah marang Syekh Wakidiyat. Panjenengane ngandharake yen gegambaran tumindak seksual bisa katindakake kanthi ora padha, nanging pamareman kabutuhan seksual kang diasilake padha (Wahyudi, 2015:72). 

Miturut Wahyudi (2015:72) ngandharake gegambaran tumindak seksual kang slaras karo gegambaran seksual sajrone Serat Centhini, bisa kaperang dadi enem antarane yaiku 1) asmara nala, 2) asmara tura, 3) asmara turida, 4) asmara nada, 5) asmara tantra, 6) lan asmaragama. Jlentrehan gegambaran kabutuhan seksual dideleng ing ngisor iki:

1) Asmara Nala


Asmara nala bisa diarani sengseming nala. Asmara nala yaiku tresna marang ati (Wahyudi, 2015:72). Tegese, asmara nala mujudake kabutuhan seksual bisa ditindakake kanthi anane rasa tresna kang njalari. Cundhuk karo pamawase Freud, yen tresna yaiku seksual. Asmara nala minangka gegambaran kabutuhan seksual kanthi awujud tresna. Rasa tresna dadi pawadan supaya luwih gampang anggone pikoleh pamareman kabutuhan seksual. Tegese, kabutuhan seksual asmara nala minangka pambukten yen manungsa mesthi mbutuhake tresna. Kanthi anane rasa tresna, rangsangan seks saka njaba bisa luwih gampang menehi pangaribawan insting seks saya kuwat. Pamareman kabutuhan seksual asmara nala yaiku kanthi nglampiasake rasa tresna marang pawongan kang ditresnani. Apamaneh kekarone nduweni rasa kang padha yaiku tresna, kang bisa ndadekake pikoleh pamareman kabutuhan seksual kanthi rasa seneng lan puas. 

2) Asmara Tura (Sengseming Pandalu)


Asmara tura uga bisa diarani sengseming pandalu. Asmara tura mujudake gegambaran seksual kang gegayutan tumrap kaca paningal (Wahyudi, 2015:72). Tegese, kahanan lan wong liya minangka panjurung rangsangan seks saka njaba lan insting seks saya kuwat. Gegambaran pamareman asmara tura kayata ndelok film, ndelok gambar kang gegayutan karo seksual, maca buku kang gegayutan karo seksual lan sakabehan kahanan kang mujudake pawongan bisa mbayangake bab seksual. Asmara tura nduweni gegayutan karo trap rangsangan tumrap awake dhewe kang awujud imajinasi (fantasi). Asmara tura mujudake salah sawijine kabutuhan seksual kanthi anane panjurung rangsangan seks saka njaba lan insting seks saka awake dhewe saya kuwat. 

3) Asmara Turida (Sengseming Pamirengan)


Asmara Turida bisa diarani sengseming pamirengan. Asmara turida minangka gegambaran seksual kang gegayutan tumrap pamirengan (Wahyudi, 2015:72). Kanthi anane swara-swara kang endah lan nrenyuhake bisa nuwuhake insting seks saya kuwat. Saliyane kuwi, asmara turida mujudake gegambaran kabutuhan seksual kanthi pikoleh rangsangan seks saka njaba. Gegambaran kabutuhan seksual asmara turida kayata ngrungokake swara-swara kang nuwuhake rangsangan seks saka njaba lan insting seks saka awake dhewe saya kuwat.

4) Asmara nada (Sengeseming Pocapan)


Asmara nada uga bisa diarani sengseming pocapan. Asmara nada mujudake tumindak seksual kang tuwuh saka pocapan (Wahyudi, 2015:72). Asmara nada nuwuhake rangsangan seks saka njaba kanthi wujud omongan banjur ngasilake insting seks saya kuwat marang wong liya. Sengseming pocapan bisa awujud ukara kang alus lan endah. Kagiyatan sengseming pocapan marang wong liya, mujudake yen pawongan kasebut minangka objek saka kagiyatan seksual. Saliyane kuwi, asmara nada minangka gegambaran kabutuhan seksual kanthi awujud omongan marang wong liya, supaya tuwuh rangsangan seks marang kasebut. Gegambaran asmara nada kayata pocapan kanthi alus, lan tembung-tembung kang bisa mercayakake yen pawongan kasebut nduweni kawigaten utawa katresnan. 

5) Asmara Tantra (Sengeseming Pangarasan)


Asmara tantra uga bisa dirani sengseming pangarasan. Asmara tantra mujudake tumindak seksual kang gegayutan karo pangarasan (Wahyudi, 2015:72). Gegambaran kabutuhan seksual asmara tantra minangka rangsangan seks kang padha-padha pikoleh rangsangan seksual. Tegese, pamareman gegambaran kabutuhan seksual diwujudake kanthi wujud tumindak marang wong liya, lan padha-padha nindakake tumindak seksual. Gegambaran kabutuhan seksual asmara tantra iki, gegayutan karo dhaerah erogen mligine lambe, gulu lan sakabehan dhaerah erogen kajaba dhaerah genital. Pamareman kabutuhan seksual asmara antra kayata, ngambung lambe lan ngambung gulu (ngamplok) lawan jinise.

6) Asmaragama (Sengseming Salulut)


Asmaragama bisa diarani sengseming salulut. Asmaragama minangka puncak saka pamareman kabutuhan seksual kanthi wujud tumindak saresmi (Wahyudi, 2015:72). Gegambaran kabutuhan seksual asmaragama mujudake kagiyatan seksual kang gegayutan tumrap sakabehane dhaerah erogen mligine pelanangan, pewadonan (dhaerah genital). Gegambaran kabutuhan seksual asmaragama yaiku gegambaran tumindak seksual kang paling ndhuwur. Kanthi nindakake asmaragama utawa kagiyatan saresmi mujudake proses tumindak seksual pungkasan. Asmaragama bisa dititiki nalika kagiyatan saresmi kang gegayutan tumrap sakabehane dhaerah erogen mligine pelanangan utawa pewadonan (dhaerah genital) kanthi ngolehi rasa seneng lan puas.

Landhesan Teori 
Teori kang wis diandharake ing ndhuwur bakal dijupuk kanggo dhasar nggarap panliten iki. Kang sepisan panliten iki ngonceki bab kabutuhan seksual kang dialami paraga sajrone novel GRKG kanthi nggunakake konsep kabutuhan seksual miturut pamawase Alimul (2012:224) yen kabutuhan seksual yaiku kabutuhan dhasar manungsa kanthi wujud ekspresi nglampiasake rasa tresna kang dialami sapadha-padha tumrap wong kang ditresnani. Saliyane kuwi, panliten iki uga nggunakake pendhekatan non-esensialis kang luwih nengenake yen seksualitas dipangaribawani tumrap sosial-budaya (Suryakusuma, 1991:10). Kanggo ngonceki kabutuhan seksual paraga nggunakake teori psikoanalisis Sigmund Freud dumadi saka telung struktur kapribaden yaiku id, ego, lan superego (Alwisol, 2004:13). Gegambaran kabutuhan seksual paraga kanthi adhedhasar gegambaran tumindak seksual sajrone Serat Centhini jilid II pupuh 101 Maskumambang pada 10-14. 

METODE PANLITEN
Ancangan Panliten

Panliten sajrone novel GRKG bisa kagolongake panliten kualitatif. Karya sastra ora bisa uwal saka donyane tembung ndadekake panliten iki minangka panliten kualitatif. Asil saka dhata dheskriptif iki arupa tetembungan kang tinulis utawa lisan saka obyek kang ditliti kang cundhuk karo pamawase Moleong (2002:3). Panliten kualitatif nduweni tujuwan kanggo mangerteni bab kang ana tumrap subjek panliten kanthi cara holistik lan dheskriptif. Subjek panliten bisa awujud tembung-tembung lan basa, kanthi nggunakake maneka werna metodhe ilmiyah. Metodhe kang digunakake panliten kualitatif iki asipat dheskriptif. 

Saliyane kuwi, pendekatan kang digunakake sajrone panliten iki yaiku pendekatan psikologi. Pendekatan psikologi gegayutan karo pangripta, karya sastra, lan pamaca (Ratna, 2013:61). Pendekatan psikologi sajrone panliten iki mligine gegayutan karo karya sastra. Mula, panliten kualitatif dheskriptif digunakake amrih bisa menehi gegambaran kang gamblang, sistematis lan akurat ngenani fakta-fakta kabutuhan seksual paraga sajrone novel GRKG kanthi nggunakake pendekatan psikologis kanthi teori psikoanalisis Sigmund Freud. Panliten iki dianalisis kanthi metodhe panliten kualitatif dheskriptif kang diperang dadi telung underan panliten, antarane yaiku gegambarane kabutuhan seksual paraga sajrone novel GRKG anggitane Tulus S, upayane paraga nyukupi kabutuhan seksual sajrone novel GRKG anggitane Tulus S, lan kahanan paraga sawise nyukupi kabutuhan seksual sajrone novel GRKG anggitane Tulus S.
Sumber Dhata lan Dhata
Sumber dhata lan dhata mujudake bab kang wigati sajrone panliten. Tanpa anane sumber dhata lan dhata panliten ora bisa ditindakake. Ing ngisor iki bakal diandharake ngenani sumber dhata lan dhata sajrone panliten iki. 

Sumber Dhata

Miturut Arikunto (2010:128) ngandharake sumber dhata ing panliten iki minangka sumber dhata primer lan sumber dhata sekunder. Sumber dhata primer yaiku sumber dhata kang langsung menehi dhata tumrap panliti (Arikunto, 2010:129). Sumber dhata primer sajrone panliten iki yaiku arupa novel Gogroke Reroncene Kembang Garing anggitane Tulus S. Novel GRKG iki cetakan  anyar ing taun 2016, kandele novel iki 144 kaca. Ukuran novel iki 14x20cm kang dicetak dene CV. Pustaka Ilalang Group kanthi cetakan kaping pisan 2016. Saliyane sumber dhata primer, sumber dhata sekunder uga wigati jalaran minangka panyengkuyung panliten iki. Sumber dhata sekundher yaiku sumber dhata kang ora menehi langsung dhata tumrap panliti (Arikunto, 2010:129). Sumber dhata sekunder ing panliten iki kayata skripsi kang saemper, lan sakabehane literatur kang gegayutan karo psikologi sastra.

Dhata

Miturut Ratna (2012:47) ngandharake dhata formal sajrone panliten sastra yaiku awujud tembung-tembung, ukara, lan wacana kasusastran. Panliten iki dhata formal panliten yaiku tembung, ukara, paragraf kang arupa cecaturan utawa naratif kang gegayutan karo: 1) Kepriye gegambarane kabutuhan seksual paraga sajrone novel GRKG anggitane Tulus S, 2) Kepriye upayane paraga nyukupi saka kabutuhan seksual sajrone novel GRKG. 3) Kepriye kahanan paraga sawise nyukupi kabutuhan seksual sajrone novel GRKG. Sakabehane dhata utama kasebut diolah lan didadekake bukti kanggo ngonceki perkara ngenani kabutuhan seksual paraga.

Instrumen Panliten

Instrumen panliten sajrone novel GRKG yaiku panliti. Panliti mujudake instrumen utama sajrone panliten iki. Panliten dadi instrumen utama jalaran panliti kang golek dhata, nganalisis dhata lan nulis panliten iki. Mula saka kuwi, panliti dadi instrumen utama sajrone panliten kualitatif. Moelong (2005:19) ngandharake yen panlite sajrone nglumpukake dhata luwih akeh gumantung marang awake dhewe minangka piranti nglumpukake dhata. Panliti bisa mbiji sawijine kahanan lan nduwe kuwasa kanggo nemtokake samubarang kanggo asil panlitene. 

Tata Cara Pangumpule Dhata

Tata cara pangumpule dhata yaiku kagiyatan kkang dilakoni kanggo ngolehake dhata kang gegayutan karo objek panliten (Arikunto, 2010:265). Tata cara pungumpule dhata sajrone panliten iki yaiku:

1) Teknik Pustaka. Teknik sajrone pangumpule dhata sajrone novel GRKG kang nggunakake sumber dhata awujud tulisan utawa kapustakan. Teknik kasebut diarai teknik pustaka. Kanthi cara nggelumpukake buku kang saemper, bisa nyengkuyung panliten. 

2) Teknik maca yaiku teknik kang ditindakake kanthi cara maca naskah lan maneka werna kapustakan kang bisa nyengkuyung panliten. Miturut Aminuddin (2010:20) ngandharake teknik maca ing kene nggunakake pikiran lan pangrasa kanthi cara kritis kanggo nemokake lan ngrembakake sawijine konsep kanthi cara mbandingake isine teks sastra kang diwaca nganggo ngelmu, pengalaman sarta kasunyatan kang diweruhi pamaca kanggo menehi idhentifikasi, mbandingake, ndudut, menehi pambiji.

3) Teknik cathet yaiku teknik kang ditindakake kanthi cara maca novel GRKG kanthi jangkep lan menehi tanda utawa cathetan tartamtu. Kagiyatan iki ditindakake supaya nggampangake panliten anggone nintingi dhata kang dibutuhake sajrone novel GRKG.

Tata Cara Analisis Dhata
Tata cara analisis dhata sajrone panliten iki nggunakake metodhe dheskriptif kualitatif. Tujuwan metodhe iki yaiku nggawe deskripsi gegambaran kanthi sistematis, nyata, lan akurat ngenani kasunyatan sarta gegayutan antarane kedadeyan kang ditliti. Analisis dhata kualitatif miturut Boghan & Biklen (sajrone Moleong, 2009:248) yaiku upaya kang ditindakake kanthi cara ngolah dhata saengga bisa nemokakae apa kang wigati lan bisa ngandharake maneh asile marang wong liya. 

Kanggo ngasilake dhata-dhata kang dibutuhake panliten iki bakal nggunakake cara kanthi milihi perangan kang ana sesambungane karo kabutuhan seksual paraga sajrone GRKG. Tata cara nganalisis dhata diandharake ana ing ngisor iki.

(1) Nintingi dhata kanthi adhedhasar saka teori kang wis ditemtoake dening panliti, yaiku psikologi sastra mligine Psikoanalisis Sigmund Freud.

(2) Nindakake idhentifikasi isi kang nduweni sesambungan karo gegambaran kabutuhan seksual paraga sajrone novel GRKG anggitane Tulus S.

(3) Nindakake idhentifikasi isi kang nduweni sesambungan karo upayane paraga  nyukupi kabutuhan seksual sajrone novel GRKG anggitane Tulus S.

(4) Nindakake idhentifikasi isi kang nduweni sesambungan karo kahanan paraga sawise nyukupi kabutuhan seksual sajrone novel GRKG anggitane Tulus S.

(5) Njupuk dudutan adhedhasar andharan kang wis ditemtokake sadurunge.

(6) Nulis asile dhata lan dudutan kanthi wujud laporan panliten sajrone skripsi.

Tata Cara Nulise Asile Panliten

Tata cara nulis asile panliten nuduhake pangupaya panulis kanggo nyuguhake asile nganalisis dhata kanthi rancag lan sistematis. Andharan ngenani tata cara nulis asile panliten ngenani kabutuhan seksual paraga sajrone novel GRKG anggitane Tulus S diandharake ana ing ngisor iki.

Bab I : ngandharake purwaka kang isine yaiku lelandhesane panliten, underane panliten ancase panliten, paedah panliten, lan wewatesane panliten.

Bab II : ngandharake tintingan kapustakan kang isine yaiku panliten kang saemper, sastra lan psikologi, psikologi sastra, konsep kabutuhan seksual, teori Psikoanalisis Sigmund Freud, struktur kapribaden Sigmund Freud, dhinamika kapribaden Sigmund Freud lan lelandhesane teori.
Bab III : ngandharake metodhe panliten kang isine ancangan panliten, sumber dhata lan dhata, instrumen panliten, tata cara pangumpulane dhata, tata cara nganalisis dhata, lan tata cara nulis asile panliten.

Bab IV : ngenani andharan saka asile panliten kang kaperang dadi telu sub bab, yaiku:

1) Ngandharake gegambaran kabutuhan seksual paraga sajrone novel GRKG anggitane Tulus S yen diwawas kanthi nggunakake tintingan Psikoanalisis Sigmund Freud.

2) Ngandharake upayane paraga nyukupi kabutuhan seksual sajrone novel GRKG anggitane Tulus S yen diwawas kanthi nggunakake tintingan Psikoanalisis Sigmund Freud.

3) Ngandharake kahanan paraga sawise nyukupi kabutuhan seksual sajrone novel GRKG anggitane Tulus S yen diwawas kanthi nggunakake tintingan Psikoanalisis Sigmund Freud.

Bab V : ngandharake ngenani dudutan lan pamroyaga saka asile panliten. 
ANDHARAN PANLITEN
Bab andharan panliten iki bakal ngandharake ngenani analisis dhata saka panliten iki, ngenani kabutuhan seksual paraga mligine gegambaran, upaya paraga kanggo nyukupi, lan kahanan paraga sawise nyukupi kabutuhan seksual sajrone novel GRKG anggitane Tulus S iki. Luwih cethane bakal diandharake kayata ing ngisor iki.
Gegambaran Kabutuhan Seksual Paraga sajrone Novel GRKG Anggitane Tulus S.

Novel GRKG ora bisa uwal karo bab seksual iki, ndadekake gegambaran kabutuhan seksual bisa ditemokake. Sakabehan paraga sajrone novel GRKG dijlentrehake kanthi nduweni gegambaran kabutuhan seksual. Gegambaran kabutuhan seksual iki maneka warna, amerga disebabake karo pamareman kabutuhan seksual kang beda-beda. 

Gegambaran kabutuhan seksual sajrone Serat Centhini jilid II Maskumambang pupuh 101 pada 10-14, bisa kaperang kanthi adhedhasar tahapan seksual. Gegambaran kabutuhan seksual kaperang dadi enem antarane yaiku asmara nala, asmara turida, asmara tura, asmara nada, asmara tantra, lan asmara gama. Sakabehan mujudake gegambaran seksual bisa dibedakake adhedhasar tahapan cilik nganthi tahapan kang paling dhuwur. Gegambaran kabutuhan seksual kang cacahe ana enem perangan, sakabehan bisa ditemokake  sajrone novel GRKG. Antarane yaiku asmara nala, asmara turida, asmara tura, asmara nada, asmara tantra, lan asmara gama. Luwih cethane, jlentrehan bisa didelok ana ing ngisor iki
Asmara Nala (Sengseming Nala)


Asmara nala bisa diarani sengseming nala. Asmara nala yaiku tresna marang ati (Wahyudi, 2015:72). Asmara nala mujudake kabutuhan seksual bisa ditindakake kanthi anane rasa tresna. Cundhuk karo pamawase Freud, yen tresna yaiku seksual. Asmara nala minangka gegambaran kabutuhan seksual kanthi awujud tresna. Rasa tresna dadi pawadan kanggo pikoleh pamareman kabutuhan seksual. 

Tegese, gegambaran kabutuhan seksual asmara nala minangka pambukten yen manungsa mesthi mbutuhake tresna. Kanthi anane rasa tresna, rangsangan seks saka njaba bisa luwih gampang menehi pangaribawan insting seks saya kuwat. Pamareman kabutuhan seksual asmara nala yaiku kanthi nglampiasake rasa tresna marang pawongan kang ditresnani. Apamaneh kekarone nduweni rasa kang padha yaiku tresna, kang bisa ndadekake oleh pamareman kabutuhan seksual kanthi rasa seneng lan puas.
Asmara Tura (Sengseming Pandalu)


Asmara tura uga bisa diarani sengseming pandalu. Asmara tura mujudake gegambaran seksual kang gegayutan tumrap kaca paningal (Wahyudi, 2015:72).  Tegese, kahanan lan wong liya minangka panjurung rangsangan seks saka njaba lan insting seks saya kuwat. Gegambaran pamareman asmara tura kayata ndeleng film utawa gambar kang gegayutan karo seksual, maca buku kang gegayutan karo seksual lan sakabehan kahanan kang mujudake pawongan bisa mbayangake bab seksual. Asmara tura nduweni gegayutan karo trap rangsangan tumrap awake dhewe kang awujud imajinasi (fantasi). Asmara tura mujudake salah sawijine kabutuhan seksual kanthi anane panjurung rangsangan seks saka njaba lan insting seks saka awake dhewe saya kuwat. 

Asmara Turida (Sengseming Pamirengan)


Asmara turida bisa diarani sengseming pamirengan. Asmara turida minangka gegambaran seksual kang gegayutan tumrap pamirengan (Wahyudi, 2015:72). Kanthi anane swara-swara kang endah lan nrenyuhake bisa nuwuhake insting seks saya kuwat. Saliyane kuwi, asmara turida mujudake gegambaran kabutuhan seksual kanthi oleh rangsangan seks saka njaba. Pamaramen gegambaran kabutuhan seksual asmara turida kayata ngrungokake swara-swara kang bisa nuwuhake rangsangan seks saka njaba lan insting seks saka awake dhewe saya kuwat.

Asmara Nada (Sengseming Pocapan)


Asmara nada uga bisa diarani sengseming pocapan. Asmara nada mujudake tumindak seksual kang tuwuh saka pocapan (Wahyudi, 2015:72). Asmara nada nuwuhake rangsangan seks saka njaba kanthi wujud omongan banjur ngasilake insting seks saya kuwat marang wong liya. Sengseming pocapan bisa awujud ukara kang alus lan endah. Kagiyatan sengseming pocapan marang wong liya, mujudake yen pawongan kasebut minangka objek saka kagiyatan seksual. Saliyane kuwi, asmara nada minangka gegambaran kabutuhan seksual kanthi wujud omongan marang wong liya, supaya tuwuh rangsangan seks marang kasebut. Gegambaran asmara nada kayata pocapan kanthi alus, lan tembung-tembung kang bisa mercayakake yen pawongan kasebut nduweni kawigaten utawa katresnan. 
Asmara Tantra (Sengseming Pangarasan)


Asmara tantra uga bisa dirani sengseming pangarasan. Asmara tantra mujudake tumindak seksual kang gegayutan karo pangarasan (Wahyudi, 2015:72).  Gegambaran kabutuhan seksual asmara tantra minangka rangsangan seks kang padha-padha oleh rangsangan seks. Tegese, pamareman gegambaran kabutuhan seksual diwujudake kanthi tumindak marang wong liya, lan padha-padha nindakake tumindak seksual. Gegambaran kabutuhan seksual asmara tantra iki, gegayutan karo dhaerah erogen mligine lambe, gulu lan sakabehan dhaerah erogen kajaba dhaerah genital. Pamareman kabutuhan seksual asmara antra kayata, ngambung lambe lan ngambung gulu (ngamplok) lawan jinise.
Asmaragama (Sengseming Salulut)

Asmaragama bisa diarani sengseming salulut. Asmaragama minangka puncak saka pamareman kabutuhan seksual. Asmaragama minangka puncak saka pamareman kabutuhan seksual kanthi wujud tumindak saresmi (Wahyudi, 2015:72). Gegambaran kabutuhan seksual asmaragama mujudake kagiyatan seksual kang gegayutan tumrap sakabehane dhaerah erogen mligine pelanangan, pewadonan (dhaerah genital). Gegambaran kabutuhan seksual asmaragama yaiku gegambaran tumindak seksual kang paling ndhuwur. Kanthi nindakake asmaragama utawa kagiyatan saresmi mujudake proses tumindak seksual pungkasan. Asmaragama bisa dititiki nalika kagiyatan saresmi kang gegayutan tumrap sakabehane dhaerah erogen mligine pelanangan utawa pewadonan (dhaerah genital) kanthi ngolehi rasa seneng lan puas. 
Upaya paraga kanggo nyukupi kabutuhan seksual sajrone novel GRKG anggitane Tulus S.


Kabutuhan seksual kang disandhang dening paraga sajrone novel GRKG, ndadekake anane tumindak kanthi tujuwan supaya oleh pamareman kabutuhan seksual. Upaya kanggo nyukupi kabutuhan seksual bisa diwujudake kanthi tumindak. Miturut Sarwono (2010:174) tumindak seksual yaiku sakabehane tumindak kang dijurung dening insting seks, kanthi dilampiasake marang lawan jinis utawa sapadha-padha jinise. Sakabehan upaya paraga iki luwih nengenake prinsip ego, yaiku nindakake tumindak supaya bisa oleh pamareman prinsip kesenengan utawa id. Tumindak kanggo nyukupi kabutuhan seksual dening paraga sajrone novel GRKG, bisa diarani maneka cara. Sakabehan aspek panjurung kang bisa njalari tumindak seksual kudu dtindakake, salah sawijine aspek panjurung yaiku insting seks. Cundhuk karo pamawase Naisaban (2004:147) yen kakuwatan insting gumantung saka sapira kabutuhan kasebut dibutuhake. Upaya paraga kanggo nyukupi kabutuhan seksual sajrone novel GRKG antarane yaiku, dijebak prakara lan pengaruh obat, bujuk rayu kanthi cara ngewenehi bebungah, lan bujuk rayu kanthi cara tumindak lan omongan. Luwih cethane, jlentrehan ana ing ngisor iki.

Dijebak Prakara lan Pengaruh Obat

Dijebak prakara lan pengaruh obat minangka salah sawijine tumindak kanthi nduweni tujuwan supaya bisa nuruti kekarepan pawongan kang njebak. Prakara lan obat minangka salah sawijine cara kanthi anane reka-reka. Prakara bisa kanthi wujud anceman marang wong kang dijebak wedi lan kudu nuruti kekarepane. Saliyane dijebak prakara, pengaruh obat uga mujudake upaya kanggo nuruti kekarepan. Kanthi anane pengaruh obat pawongan kasebut ora sadhar karo apa sing ditindakake pawongan kang ngewenehi obat kasebut.  Upaya kanthi wujud dijebak prakara lan pengaruh obat mujudake prinsip ego kang luwih onjo, jalaran prinsip ego yaiku nindakake apa wae kang bisa oleh pamareman kabutuhan seksual.

Bujuk Rayu

Bujuk rayu mujudake salah sawijine tumindak kanthi nduweni tujuwan supaya bisa ngolehi kekarepane. Bujuk rayu bisa kaperang adhedhasar awujud omongan lan tumindak, sarta bebunggah.  Bebunggah minangka bujuk rayu kanthi arupa ngewenehi perkakas marang wong liya. Perkakas bisa awujud maneka warna, kang umume bisa awujud perkakas kang nduweni pangaji. Tumindak kanthi wujud bujuk rayu mujudake yen struktur kapribaden kang luwih onjo yaiku prinsip ego. Peran ego yaiku nindakake apa wae kang bisa oleh pamareman kabutuhan seksual

Saliyane kuwi, bebungah bisa awujud omongan lan tumindak. Omongan lan tumindak mujudake bujuk rayu kang umume ditindakake kanthi alus lan bisa nyenengake wong liya. Bujuk rayu kanthi omongan bisa awujud tetembungan kang endah, lan ukara kang bisa narik kawigaten. Bujuk rayu kanthi tumindak bisa awujud tumindak bisa awujud pambukten saka bujuk rayu awujud omongan, utawa tumindak kang bisa nyenengake wong liya. Kanthi bujuk rayu marang wong liya bisa ndadekake wong liya seneng, mula lumantar bujuk rayu bisa dadi salah sawijine upaya kanggo ngolehi pamareman saka kabutuhan seksual novel GRKG.
Bebungah

                Bebunggah minangka bujuk rayu kanthi arupa ngewenehi perkakas marang wong liya. Perkakas bisa awujud maneka warna, kang umume bisa awujud perkakas kang nduweni (bernilai). Perkakas bisa arupa maneka warna kayata emas-emasan, dhuwit, omah, lan liya-liyane. Lumantar bujuk rayu awujud bebungah bisa mujudake salah sawijine upaya kanggo nyukupi kabutuhan seksual paraga novel GRKG.

Omongan lan Tumindak

Upaya kanggo nyukupi kabutuhan seksual bisa ditindakake kanthi anane omongan lan tumindak. Omongan mujudake bujuk rayu kang umum lan gampang ditindakake. Bujuk rayu kanthi omongan bisa awujud tetembungan kang endah, swara kang alon, lan ukara kang bisa narik kawigaten. Bujuk rayu kanthi tumindak bisa awujud tumindak kang bisa ndadekake wong liya seneng. Tumindak minangka awujud pambukten supaya bisa mercayakake wong liya. Sawise nindakake omongan biasane upaya sabanjure kanggo nyukupi kabutuhan seksual yaiku kanthi anane tumindak utawa sewalike. Tegese upaya kanggo nyukupi kabutuhan seksual bujuk rayu awujud omongan lan tumindak ora bisa pinisah, jalaran sawise omongan diucapake banjur diwujudake kanthi anane tumindak. 

Kahanan paraga sawise nyukupi kabutuhan seksual sajrone novel GRKG anggitane Tulus S.

Kahanan paraga sajrone novel GRKG bisa dideleng saka aspek kajiwane paraga sawise nyukupi kabutuhan seksual. Sawise nyukupi kabutuhan seksual, saben pawongan mikir kanthi jero apa kang wis ditindakake. Rasa kang disandhang saben paraga sawise nyukupi kabutuhan seksual iki beda-beda. Kanthi anane panjurung saka awake dhewe (id) lan njaba kayata wong liya, kabutuhan seksual bisa ditindakake. Pamareman kabutuhan seksual paraga sajrone novel GRKG iki, mujudake struktur kapribaden kang luwih nengenake id, tinimbang ego lan superego. 

Kabutuhan seksual samesthine dilampiasake marang bojone, kang ora nyalahi pranatan agama lan sosial. Sajrone novel GRKG bisa diarani, yen sakabehan kabutuhan seksual dilampiasake marang pawongan kang ora samesthine. Tegese paraga nglampiasake kabutuhan seksual kanthi nduweni pawadan tresna lan kepingin oleh pamareman kabutuhan seksual. Tanpa mikir akibat sawise tumindak kasebut, ndadekake anane rasa kang beda-beda. Kahanan paraga sawise nyukupi kabutuhan seksual bisa kaperang kanthi adhedhasar rasa kang dialami paraga antarane yaiku (1) gela, (2) getun, (3) kuwatir, (4) ketagihan lan (5) oleh bayaran, (6) lan nduweni pepenginan ngrabi.
Gela

Gela yaiku rasa lara ati amerga wis dilarani atine kang ndadekake luwih mikir jero marang tumindak kang wis dilakoni. Tuwuhe rasa gela jalaran pawongan kasebut ngrasakake yen tumindak kang wis dilakoni kuwi ora mesthine dilakoni utawa ora pantes. 
Getun

Getun minangka kahanan kang bisa dirasakake sawise manungsa nindakake samubarang kang ora dipikir akibate. Getun yaiku rasa nyesel banget amerga nindakake tumindak kanthi nuruti kesenengane wae, kang miturut wong liya tumindak kasebut ora apik. Kanthi ora mikir akibat ing tembe mburine, ndadekake pawongan kasebut nduweni rasa getun. 

Kuwatir


Rasa ora jenjem jalaran sawijine kahanan, bisa diarani kuwatir. Miturut Hall (1980:83) kuwatir yaiku sawijine rasa kang ora nyenengake, kang tuwuh amerga anane ketegangan-ketegangan sajrone awak. Miturut Freud, merang rasa kuwatir dadi telu yaiku kuwatir reil, kuwatir neurotik, lan kuwatir moral. Rasa kuwatir reil minangka rasa kang ora tinamtu marang bebaya kang bisa wae kedadeyan ana ing donya. Rasa kuwatir neurotik yaiku rasa kuwatir ngenani bebaya kang ora dingerteni pawadane. Lan rasa kuwatir moral yaiku rasa kuwatir kang tuwuh saka donyane sosial kayata rasa isin lan rasa salah. 

Ketagihan

Ketagihan mujudake rasa seneng sawise nindakake sawijine tumindak, lan dirasa kudu oleh maneh. Ketagihan nuduhake yen nalika nindakake tumindak kanggo nggayuh pamareman. Tegese ketagihan mujudake kahanan kang luwih mentingake kesenengan. Yen digayutake karo struktur kapribaden yaiku kanggo mburu prinsip id. 

Oleh Bayaran 

Oleh bayaran minangka salah sawijine kahanan kang dialami paraga sajrone novel GRKG. Oleh bayaran iki mesthi gegayutan karo prakara dhuwit. Dhuwit bisa dadi dalan supaya nggayuh urip kang luwih becik maneh. Mula, dhuwit minangka salah sawijine daya pajurung kang bisa njalari tumindak seksual dilakoni. Tumindak seksual kang disengaja supaya oleh bayaran, bisa ditemokake marang wanita pelanyahan. Saliyane kanggo nyukupi kabutuhan seksual wong liya lan awake dhewe uga nduweni tujuwan supaya oleh bayaran, nanging dalan kanggo nyukupi kabutuhan urip kanthi ora bener. 

Nduweni Pepenginan Ngrabi


Nduweni pepenginan ngrabi minangka salah sawijine rasa kang diduweni saka kabutuhan manungsa. Miturut Murdock sajrone buku Sosial Structure, ngandharake yen kaluwarga mujudake golongan sosial kang nduweni karakter urip bebarengan, ana gotong royong ekonomi, lan dumadi proses reprodhuksi (Lestari, 2012:3). Tegese, kabutuhan seksual sejatine dilampiasake marang wong kang wis bebojonan. Saliyane kuwi, manungsa uga nduweni pepenginan nduweni bojo lan nerusake trah sabanjure.

PANUTUP

Dudutan

 Lakon ludruk Jaka Galing Pendhekar Gunung Pegat Seksual mujudake salah sijine kabutuhan manungsa sajrone panguripan. Pamareman kabutuhan seksual ditindakake kanthi awujud tumindak seksual. Tumindak seksual dipangaribawani saka anane aspek biologis yaiku hormon lan sistem saraf kang ngasilake insting seks utawa libido lan nepsu supiyah. Saliyane kuwi, tumindak seksual dipangaribawani karo rangsangan seks saka njaba. Anane tumindak seksual sajrone novel Gogroke Reroncen Kembang Garang (GRKG) anggitane Tulus S ditindakake supaya oleh pamareman kabutuhan seksual. Adhedhasar andharan kang wis dijlentrehake ana enem gegambaran kabutuhan seksual sajrone novel GRKG anggitane Tulus S. Perangan sepisan ngenani gegambaran kabutuhan seksual kang slaras sajrone Serat Centhini mligine ana ing II pupuh 101 Masukmambang pada 10-14. Sakabehan gegambaran kabutuhan seksual yaiku asmara nala, asmara tura, asmara turida, asmara nada, asmara tantra, lan asmaragama. Sakabehan gegambaran kabutuhan seksual dijurung peran dhinamika kapribaden, yaiku anane insting seks. 

Saliyane kuwi, kapindho panliten iki njlentrehake ngenani upaya paraga kanggo nyukupi kabutuhan seksual sajrone novel GRKG anggitane Tulus S, kang bisa kaperang dadi loro yaiku dijebak prakara lan pengaruh obat, lan bujuk rayu. Upaya paraga kanthi awujud bujuk rayu bisa kaperang dadi loro yaiku omongan lan tumindak, lan bebungah. 

Andharan kang pungkasan yaiku ngenani kahanan paraga sawise nyukupi kabutuhan seksual sajrone novel GRKG anggitane Tulus S. Sawise pamareman kabutuhan seksual bisa diantuki, saben paraga ngalami kahanan kang beda-beda bisa kaperang dadi enem yaiku gela, getun, kuwatir, ketagihan, oleh bayaran, lan nduweni pepingan ngrabi. Kahanan paraga sawise nyukupi kabutuhan seksual sajrone novel GRKG dipangaribawani saka sturktur kapribaden lan dhinamika kapribaden. Struktur kapribaden paraga sawise nyukupi kabutuhan seksual kang luwih onjo yaiku ego lan superego, kajaba kahanan paraga kang ketagihan. Struktur kapribaden paraga kang luwih onjo ngalami ketagihan sawise oleh pamareman kabutuhan seksual yaiku id. Nanging sakabehan struktur kapribaden paraga sawise nyukupi kabutuhan seksual ora bisa pinisah.

Pamrayoga
Panliten tumrap novel GRKG anggitane Tulus S mujudake panliten kapisan kang isih bisa diteliti maneh. Aspek kajiwan paraga mung salah sawijine perangan kang narik kawigaten lan isih akeh perangan liyane kang prelu ditliti saengga tumrap novel GRKG iki bisa luwih jero. Mula saka iku, dikarepake panliti liya kanggo nliti objek kang padha kanthi luwih jero saka maneka tintingan. 

Panliten ngenani kabutuhan seksual sajrone novel GRKG iki, dikarepake bisa menehi piguna tumrap pamaos kanggo ngripta lan ngrembakake sastra mligine sastra Jawa modern. Panliten iki uga dikarepake bisa menehi sumbangsih kanggo pangrembakane kawruh bab karya sastra kanthi nggunakake tintingan psikoanalisis Sigmund Freud. Panliti sadhar yen panliten iki isih adoh saka tembung sempurna, mula pitedah kang asipat mangun supaya luwih becik kanggo panliten isih banget dibutuhake kanggo panliten. 

